
Mazkur
tarbiya darslarida o ‘quvchilarning motorik ko ‘nik-

Annotatsiya: magolada  jismoniy
malarini rivojlantirishda video-tahlil texnologiya-
larining o ‘rni bo ‘yicha ilmiy adabiyotlarga tizimli
sharh berilgan. So‘nggi yillarda raqamli texno-
logiyalar, xususan, video-asoslangan vizual xulosa
berish vositalari harakatlarni o ‘rganish jarayonini
takomillashtirishda muhim pedagogik resurs sifati-
da etirof etilmoqda. Tadgiqot doirasida Scopus va
Web of Science bazalarida chop etilgan yuqgori il-
miy salohiyatga ega maqolalar tahlil gilindi. Sharh
natijalari shuni ko ‘rsatadiki, video-tahlil texno-
logiyalari motorik ko ‘nikmalarni shakllantirish,
harakat aniqligi va bajarilish sifatini oshirishda
an’anaviy og zaki ko ‘rsatmalarga nisbatan yugori
samaradorlikka ega. Aynigsa, o ‘zini namuna sifa-
tida ko ‘rish (self-modeling) va ekspert modeli aso-
sidagi o ‘quvchining oz harakatlari ustida video
xulosa (voki tavsiya) berish usullari o‘quvchilar-
ning motivatsiyasi va o ‘rganish jarayoniga ijobiy
ta sir ko ‘rsatadi. Shu bilan birga, ushbu texnologi-
yalarni amaliyotga joriy etishda sinf hajmi, texnik
ta’minot, o ‘qituvchilarning ragamli kompetensiyasi
va ma’lumotlar xavfsizligi kabi omillarni hisobga
olish zarurligi ta’kidlanadi.

Kalit so‘zlar: jismoniy tarbiya, motorik ko ‘nik-
malar, video-tahlil, vizual xulosa (yoki tavsiya),
harakatni o ‘rganish, ragamli pedagogika.

Poab BHI€0aHAIMTHYECKUX TeXHOJIOTHI
B Pa3BUTHH MOTOPHBIX HABBIKOB HAa YPOKaxX
(puznyeckoro BOCNUTaAHUSA

Sxbsies uamypoa Kapumosuy,
Yuumenwv pusuueckoil kynomypul gvicuiel
Kamezopuu cpeoHeti 0oueodpaz08amenbHOU UKOIbL
Ne 238 Yumenuncroeo paiiona 2. Tawikenma

AHHOTANMA: B cmamve npedcmasien cucme-

mMamuyeckuii  0030p  HAYYHLIX — UCCACO08AHUI,
NOCEAUEHHBIX  UCTIONb306AHUIO  GUOCOAHATUMUY -

om mexHono2uu camonaobnooenus (self-modeling)

The role of video-based analysis technologies
in developing motor skills in physical
education lessons

Abstract: This article systematically analyzes
scientific literatures addressing the role of video-
based analysis technologies in developing motor
skills during physical education lessons. In recent

years, digital pedagogical tools, particularly vi-
deo-based visual feedback, have gained attention
as effective methods for enhancing motor learning.
The author reviewes scientific articles indexed in
Scopus and Web of Science databases.

The findings indicate that video-based analysis
significantly improves motor skill acquisition, mo-
vement accuracy, and performance quality compa-
red to traditional verbal instruction alone. Appro-
aches such as expert modeling and self-modeling
demonstrate a positive impact on learners’ motiva-
tion, self-regulation, and learning outcomes. Howe-
ver, the successful implementation of video-analysis
technologies in physical education requires careful
consideration of contextual factors, including class
size, available instructional time, technical infrast-
ructure, teachers’ digital literacy, and data protec-
tion regulations.

The results highlight the pedagogical potential
of video-based technologies while emphasizing the
need for well-planned integration into everyday
educational practice.

Keywords: physical education, motor skills,
video-based analysis, visual feedback, motor lear-
ning, digital pedagogy.

So‘nggi yillarda ta’lim tizimida raqamli
texnologiyalarning jadal rivojlanishi
pedagogik jarayonni modernizatsiya qilish,
o‘qitish samaradorligini oshirish hamda o‘quv-
chilarning individual xususiyatlarini hisobga
olgan holda ta’limni tashkil etish imkoniyatla-
rini kengaytirmoqgda. Ayniqsa, jismoniy tarbiya
shakllantirish
va rivojlantirish jarayoni o‘ziga xos didaktik

fanida motorik ko‘nikmalarni

yondashuvlarni talab etib, an’anaviy og‘zaki
ko‘rsatmalar va namoyishlar bilan cheklanib
golmasdan, zamonaviy pedagogik texnologiya-
larni joriy etishni taqozo etadi.

Motorik ko‘nikmalar jismoniy rivojlanish-
ning asosiy tarkibiy qismi bo‘lib, ular o‘quvchi-
larning harakat aniqligi, koordinatsiyasi, tezligi
va jismoniy tayyorgarlik darajasini belgilaydi.
Ushbu ko‘nikmalarni samarali shakllantirish

esa, o‘quvchiga beriladigan xulosa (yoki tavsi-
ya) sifatiga bevosita bog‘liq. Ilmiy tadqiqotlar
shuni ko‘rsatadiki, vizual xulosa (yoki tavsiya)
berish, xususan, video-tahlil texnologiyalaridan
foydalanish harakatlarni o‘rganish jarayonida
o‘quvchining xatolarini aniqlash, harakatlarni
tahlil qilish va ularni to‘g‘rilash imkonini
beradi.

Video-tahlil texnologiyalari o‘quvchilarga
0°‘z harakatlarini real vaqt rejimida yoki yozib
olingan video orqali kuzatish, ekspert modeli
bilan taqqoslash hamda mustaqil tahlil qilish
imkonini yaratadi. Bu esa o‘rganilayotgan
harakatni ongli ravishda idrok etish, o‘z-0°zini
nazorat qilish va refleksiya jarayonlarini ku-
chaytiradi. Shu sababli, video-asoslangan vizual
xulosa (yoki tavsiya) berish vositalari jismoniy
tarbiya darslarida motorik ko‘nikmalarni rivoj-

lantirishning samarali pedagogik instrumenti
sifatida e’tirof etilmoqda.

Biroq, jismoniy tarbiya darslarida video-
tahlil texnologiyalarini amaliyotga joriy etish
maktab mubhitining o‘ziga xos sharoitlari — sinf
hajmi, dars vaqti, texnik ta’minot darajasi, o‘qi-
tuvchilarning raqamli kompetensiyasi hamda
ma’lumotlar xavfsizligi talablari bilan cham-
barchas bog‘ligdir. Shu bois, mazkur maqolada
jismoniy tarbiya darslarida motorik ko‘nikma-
larni rivojlantirishda video-tahlil texnologiya-
larining o‘rni bo‘yicha mavjud ilmiy adabiyot-
larga tizimli sharh berish, ularning pedagogik
samaradorligini baholash hamda amaliyotga
joriy etish imkoniyatlarini aniqlash maqsad
qilib qo‘yilgan.

Materiallar va metodlar. Mazkur tadqiqot
jismoniy tarbiya darslarida motorik ko‘nikma-
larni rivojlantirishda video-tahlil texnologiya-
larining pedagogik samaradorligini baholashga
qaratilgan tizimli adabiyotlar sharhi shaklida
olib borildi. Tadgiqot jarayonida PRISMA (Pre-
ferred Reporting Items for Systematic Reviews
and Meta-Analyses) tavsiyalariga amal qilindi.

[lmiy manbalarni izlash quyidagi xalgaro
ma’lumotlar bazalarida amalga oshirildi:
Scopus, Web of Science, PubMed va Google
Scholar. Qidiruv jarayonida ingliz tilidagi
ilmiy magqolalar tanlab olindi. Asosiy kalit so‘z-
lar va ularning kombinatsiyalari quyidagilarni
o‘z ichiga oldi: “physical education”, “motor
learning”, “motor skills”, “video analysis”,
“visual feedback”, “video-based feedback” .

Tadqiqotga quyidagi inklyuziya mezonlari
asosida maqolalar kiritildi:

* jismoniy tarbiya darslari doirasida olib
borilgan empirik yoki review tadqiqotlar;

* motorik ko‘nikmalarni rivojlantirishda
video-tahlil yoki video-asoslangan vizual
xulosa (yoki tavsiya) berish texnologiyalaridan
foydalanilgan ishlar;

» maktab yoshidagi (boshlang‘ich va o‘rta
ta’lim) o‘quvchilarni gamrab olgan tadqiqotlar;

* Scopus yoki Web of Science bazalarida
indekslangan magqolalar.

Dastlabki qidiruv natijasida aniglangan
magqolalar sarlavha va annotatsiya darajasida
ko‘rib chiqildi. Takroriy manbalar chiqarib
tashlandi. Tanlangan maqolalarning to‘liq
matnlari tahlil qilinib, ularning metodologik
sifati, ishtirokchilar soni, tadqiqot dizayni,
video-tahlil turi va asosiy natijalari tizimli
ravishda baholandi.

Tanlangan tadqiqotlardan olingan ma’lu-
motlar sifatli tahlil usuli yordamida umumlash-
tirildi. Tahlil jarayonida video-tahlil texnologi-
yalarining motorik ko‘nikmalarni shakllanti-
rishga ta’siri, qo‘llanilgan vizual xulosa (yoki
tavsiya) berish turlari (ekspert modeli, self-
modeling), o‘quvchilarning yoshi, mashg‘u-
lot davomiyligi va dars sharoitlari solishtirma
tahlil gilindi. Olingan natijalar jismoniy tarbi-
ya amaliyotiga tatbiq etish nuqtayi nazaridan
muhokama qilindi.

Natijalar va muhokama. XX asrning
ikkinchi yarmida ilmiy muhokamalarga eng
katta ta’sir ko‘rsatgan yondashuv motorik
ko‘nikmalarini rivojlantirishga garatilgan tad-
giqot yondoshuvlari hisoblanadi [22]. Motorik
tadqgiqot yondashuvi, odatda, axborot-nazariy
konsepsiyaga asoslanadi. Harakat tasavvurla-
ri markaziy xotira tizimda saqlanadi va zarur
bo‘lganda ushbu axborot inson miyasida qayta
ishga tushadi [19]. O‘rganish jarayoni harakat
tasavvurlarini mustahkamlash va ularni para-
metrlashtirishga yo‘naltirilgan bo‘lib, texnik
model yo‘naltiruvchi rolni bajaradi, vizual yoki
og‘zaki xulosa berish esa xatolarni kamayti-
rishga xizmat qiladi [22].

Motorik ko‘nikmalarni o‘rganish jarayon-
larini boshlashda xulosa yoki tavsiya berish —
ya’ni “ilgari bajarilgan harakatlarning muvaf-
faqiyatli va noto‘g‘ri jihatlariga oid axborot”
[ 14] —kuzatish mashgqlari, mustaqil mashq qilish
va e’tiborni ongli boshqarish bilan bir gator-
da muhim ta’sir etuvchi omil hisoblanadi [23].

Ushbu axborot o‘quvchining o‘zidan olinmay,
tashqi manbalar orqali taqdim etilgani sababli
u ekstrinsik xususiyatga ega. Ekstrinsik axborot
turli motorik ko‘nikmalarni o‘rganish vazifalari
orqali uzatiladi va ular 0‘z maqgsadi (modellash-
tirish, harakat topologiyasi yoki parametrlarni
o‘rganish) hamda o‘rganilayotgan harakatga
oid talab etiladigan axborot hajmiga ko‘ra farq-
lanadi (modellashtirish > harakat topologiyasi >
parametrlarni o‘rganish). Modellashtirish fazo-
viy-kinematik harakat xususiyatlari va harakat
qismlarining nisbiy davomiyligiga qaratilgan.
Harakat topologiyasini o‘rgatishda esa asosan
harakat maqgsadi (mezon qiymatlari haqidagi
axborot) va uni joriy bajarilish asosida qanday
amalga oshirish mumkinligi (tuzatuvchi axbo-
rot) muhim hisoblanadi. Parametrlarni o‘rga-
nishda esa bajarilayotgan harakatning hozirgi
holati (haqiqiy giymat axboroti) va ideal baja-
rilishdan og‘ish darajasi (nomuvofiqlik axboro-
t1) asosiy e’tiborni tashkil etadi [2]. Nevelning
[12] ta’kidlashicha, o‘quvchi joriy va magsad
holatini anglagan, biroq o°z faoliyatini mustaqil
ravishda yaxshilay olmaydigan vaziyatlarda
“o‘tish axboroti”ni — ya’ni harakatning “nima”
va “qanday” jihatlarini tavsiflovchi axborotning
muhim ekanligini ta’kidlaydi [3].

Biroq, ilgari bajarilgan harakatlar haqida
xulosa yoki tavsiya berish fagat boshqa omil-
lar bilan o‘zaro ta’sirda bo‘lgandagina samarali
natija beradi. Axborotni qayta ishlash usuli, xu-
losa yoki tavsiyaning berilish vaqti va chasto-
tasi muhim ahamiyatga ega bo‘lib, ular gisman
bir-biriga ta’sir ko‘rsatadi. Uzatiladigan axborot
hajmi xulosa yoki tavsiya berilish vaqtiga be-
vosita ta’sir qiladi. Modellashtirish jarayonida
urinish va xulosa yoki tavsiya berish orasida-
gi vaqt 45 soniyadan oshmasligi (parametrlar-
ni o‘rganishda < 15 soniya), yangi urinish esa
keyingi 120 soniya ichida (parametrlarni o‘r-
ganishda < 20 soniya) bajarilishi tavsiya etila-
di. Shu nuqtayi nazardan, o‘rganish jarayoniga
tagsimlangan 25 % nisbiy xulosa yoki tavsiya

berish chastotasi yuqoriroq chastotalarga nis-
batan samaradorlikni yo‘qotmasdan o‘rganish-
ni ta’minlashi va bir vaqtning o‘zida ortiqcha
yo‘naltirishning oldini olishi mumkin [3; 11;
18]. Modellashtirishda qo‘shimcha tuzatuvchi
axborot [8], takroriy kuzatish (3—5 marta), se-
kinlashtirilgan video tasvir (normal tezlikning
< 25 %) yoki tasviriy materiallar (yarim abst-
rakt chiziqli rasmlar) o‘rganish jarayonini qo‘l-
lab-quvvatlaydi [3]. Asosiy harakat tuzilmasini
o‘rgatishda qisqa va aniq og‘zaki ko‘rsatmalar
(taxminan 20 so‘z) hamda sodda matn—tasvir
kombinatsiyalari samarali hisoblanadi. Zetou
va boshgqalar [25] og‘zaki ko‘rsatmalar o‘quv-
chilarning yosh xususiyatlariga mos bo‘lishi
zarurligini ham ta’kidlaydi. Agar faqat hara-
katning bir qismi takomillashtirilishi ko‘zda
tutilsa, ilgari bajarilgan harakatlar haqida xu-
losa yoki tavsiya berishni bitta parametr bilan
cheklash tavsiya etiladi [3].

Eshitish, taktil va vizual xulosa yoki tavsi-
ya berish shakllari turli imkoniyatlarni tagdim
etsada, raqamlashtirish jarayoni so‘nggi yil-
larda “Coach’s Eye”, “Hudl Technique” yoki
“Dartfish” kabi video-tahlil ilovalari yordamida
amalga oshiriladigan vizual xulosa yoki tavsiya
berish usullariga bo‘lgan e’tiborni yanada
kuchaytirdi [9; 10; 21]. Vizual xulosa yoki tav-
siya berish va ragamli qurilmalar kombinatsiya-
st murakkab vizualizatsiya texnikalarini amaliy,
ko‘p funksiyali va jismoniy tarbiya o‘qituvchi-
lari hamda havaskor murabbiylar uchun qulay
qilib berdi.

Bandura va Valters [1] tamoyillariga asos-
langan vizual xulosa yoki tavsiya berish usul-
lari texnika modeliga rioya qilish va ideal ha-
rakatga yaqinlashish orqali xatolarni minimal-
lashtirishga intilishi bilan motor yondashuvlari
va kognitiv o‘rganish nazariyalari bilan yaqin
uyg‘unlikni namoyon etadi.

Umuman olganda, motorik ko‘nikmalarni
o‘rganishda vizual xulosa yoki tavsiya berish
keng qamrovda o‘rganilgan. Kuchaytirilgan

xulosa yoki tavsiya berish shakli sifatida [18]
vizual xulosa yoki tavsiya berish vizual idrok,
sensor axborot (eshitish, taktil yoki proprio-
septiv) va vazifaga xos ichki xulosa yoki tav-
siya berishning vaqtinchalik cheklovlari bilan
bog‘lig muammolarni bartaraf etadi.

Bir qator tadqiqotlar vizual xulosa yoki
tavsiya berish sport sharoitida motorik harakat-
larni o‘rganishni kuchaytirishi mumkinligini
ko‘rsatadi [5; 16], biroq barcha ilmiy natijalar
bu fikrni qo‘llab-quvvatlamaydi [17].

Aynigsa, multimodal xulosa yoki tavsiya
berishning tarkibiy qismi sifatida vizual xulo-
sa yoki tavsiya berish katta imkoniyatlarga ega
[20]. Axborotni kognitiv qayta ishlash nuqtayi
nazaridan Engelkampning multimodal xotira
modeli qo‘llanilishi mumkin. Ushbu modelga
ko‘ra, bir xil axborot turli sezgi kanallari orqa-
li gabul qgilinganda, u yanada chuqurroq gayta
ishlanadi va mustahkamroq saqlanadi [6]. Bu
ayrim tadqiqotlarda vizual xulosa yoki tavsiya
berish og‘zaki xulosa yoki tavsiya berish nis-
batan yanada yuqori salohiyatga ega ekanligini
ko‘rsatgan natijalarga zid emas [16]. Tasvirlar
so‘zlarga nisbatan yaxshiroq esda qolishi mum-
kinligi ham ta’kidlanadi [6], biroq vizual va
og‘zaki xulosa yoki tavsiya berishning ustun-
liklari borasida yagona fikr mavjud emas [8].

Vizual xulosa yoki tavsiya berishni tag-
dim etishning eng samarali usuli borasida il-
miy munozaralar davom etmoqda. Xulosa yoki
tavsiya berishning samaradorligi uni boshlash,
rivojlantirish va o‘rganish jarayonini barqaror
saqlashda ko‘plab omillarga bog‘liq [16; 20].
Vizual xulosa yoki tavsiya berish usullari axbo-
rotni taqdim etish shakli (rasm yoki video), ax-
borot manbai (o°‘z harakati yoki boshqalarning
harakati) hamda baholash turi (ekspert yoki
0‘z-0‘zini tahlil qilish) bo‘yicha farqglanadi.
Vizual xulosa yoki tavsiya berish “self-mode-
ling” (o‘z harakatlarini tahlil qilish) yoki “eks-
pert modeli” (ideal harakat namunasini ko‘rsa-
tish) orqali amalga oshirilishi mumkin. Ba’zan

ushbu ikki yondashuv birlashtirilib, harakat
ustiga model qo‘yiladi [10]. Turli vizualizatsi-
ya usullari samaradorligini tasdiglovchi dalillar
mavjud bo‘lsa-da [7], ularni bevosita taqqoslash
kamligi sababli ustuvor usulni aniqglash qiyin.

[Imiy adabiyotlar tahlili shuni ko‘rsatadiki,
vizual xulosa yoki tavsiya berishning samarali
go‘llanishi sport muhitida, maktab sharoitida,
aralash muhitlarda, shuningdek, nogironligi
bo‘lgan shaxslar bilan olib borilgan tadqiqotlar-
da ham qayd etilgan [15].

Ushbu natijalar jismoniy tarbiya fanida
katta pedagogik salohiyat mavjudligini ko‘r-
satadi, biroq jismoniy tarbiyaga xos ehtiyoj
va sharoitlarni hisobga olgan tadqiqotlar hali
yetarli emas. Holbuki, bunday omillarni ino-
batga olish motorik ko‘nikmalarni o‘rganishni
samarali va kundalik foydalanishga mos qilish
uchun muhim ahamiyatga ega.

Bu holat OECD [13] ma’lumotlari bilan
ham tasdiqlangan. Boshlang‘ich maktablarda
sinfdagi o‘rtacha o‘quvchilar soni 21 nafar,
o‘rta maktablarda esa 23 nafarni tashkil etadi.
Germaniya kabi ko‘plab mamlakatlarda jismo-
niy tarbiya majburiy fan hisoblanadi, shu bois
barcha o‘quvchilar, qizigish va moyilliklari-
dan qat’i nazar, mashg‘ulotlarda ishtirok etadi.
Bu esa cheklangan vaqt resurslari bilan birga
o‘quvchilarning geterogenligi va motivatsiyasi-
ga ta’sir ko‘rsatadi. Ko‘plab sport tadqiqotlari
ixtiyoriy ishtirokga tayangan bo‘lib, bu holat
maktab sharoitida har doim ham mavjud emas,
garchi motivatsiya motor o‘rganishni rivojlan-
tirishda muhim omil bo‘lsa-da [23]. Bundan
tashgari, maktablar odatda murakkab va vaqt
talab qiluvchi video tahrirlash texnologiyalariga
ega emas [21]. Kichik guruhlar, doimiy yuqori
tayyorgarlik darajasi va yuqori ichki motivatsi-
ya esa maktab amaliyotini to‘liq aks ettirmaydi
[2;4].

Bir qator tadqiqotlar vizual xulosa yoki
tavsiya berish variantlari (ekspert modeli,
self-modeling yoki ularning kombinatsiyasi)

faqat og‘zaki xulosa yoki tavsiya berishga nis-
batan samaraliroq ekanligini ko‘rsatdi.

Tizimli sharh natijalari shuni ko‘rsatdi-
ki, video-asoslangan vizual xulosa yoki tavsi-
ya berish jismoniy tarbiya darslarida motorik
ko‘nikmalarni shakllantirish va takomillash-
tirishda samarali vosita sifatida namoyon
bo‘ladi. Ko‘plab tadqiqotlar vizual xulosa yoki
tavsiya berishning xatolarni kamaytirish, ha-
rakat aniqligi va koordinatsiyani oshirishga
jjobiy ta’sir ko‘rsatishini tasdiglaydi. Ayniq-
sa, “self- modeling” va “ekspert modeli’ga
asoslangan video-tahlil usullari o‘quvchilar-
ning motivatsiyasi va 0°z-0‘zini nazorat qilish
ko‘nikmalarini kuchaytiradi.

Vizual xulosa yoki tavsiya berish turli
shakllarda qo‘llanilganda samaradorlik farqla-
ri aniqlangan. “Self-modeling” o‘quvchiga o‘z
harakatini tahlil qilish imkonini beradi, “ekspert
modeli” esa ideal harakat namunasini taqdim
etadi. Ba’zi tadqiqotlar ushbu ikki yondashuvni
birlashtirish orqali o‘rganish jarayonini yana-

Foydalanilgan adabiyotlar ro‘yxati: /

da kuchaytirish mumkinligini ko‘rsatgan. Shu
bilan birga, xulosa yoki tavsiya berish chas-
totasi, uzatiladigan axborot hajmi va xulosa
yoki tavsiya berishning berilish vaqti o‘rganish
samaradorligiga sezilarli ta’sir ko‘rsatadi.
Shuningdek, tahlil qilingan tadqiqotlar shuni
ko‘rsatadiki, maktab
texnologiyalarini qo‘llash amaliy jihatdan mum-

sharoitida video-tahlil

kin, ammo sinf hajmi, dars davomiyligi, texnik
vositalar va o‘qituvchilarning ragamli kompe-
tensiyasi kabi shartlar hisobga olinishi lozim.
Barcha tahlil qgilingan ishlar vizual xulosa yoki
tavsiya berishning jismoniy tarbiya darslarida
motorik ko‘nikmalarni rivojlantirishda ijobiy
salohiyatini tasdiqlaydi, biroq maktab amaliyo-
tiga to‘g‘ridan-to‘g‘ri tatbiq etishda sharoitlarni
moslashtirish zarur.

Natijalar shuni ko‘rsatadiki, video-asoslangan
vizual xulosa yoki tavsiya berish og‘zaki ko‘rsat-
malarga nisbatan samaraliroq va motorik ko‘nik-
malarni  shakllantirishda muhim pedagogik
instrument sifatida xizmat qilishi mumkin.

